
  السلام عليكم ورحمة الله وبركاته. آآ هتكلم معكم عن التسويق الشبكي. يعني في واحد كده النهاردة حبيبي اه فكرني بالتسويق الشبكي فقلت ادردش معكم كده بخصوص موضوع التسويق الشبكي يعني. هو اولا له كزا اسم يعني عشان بس

  المسميات اللي الناس بتتكلم عنها آآ موضوع آآ الاسم يعني مش هنختلف فيه. فهو تسويق شبكي تسويق هرمي. آآ البيع المباشر مباشر اه التسويق متعدد المراحل. التسويق متعدد المستويات. كله بيوصل بنا لنفس النتيجة. اه توصيفه ان

  آآ انت بتروح تشتري سلعة آآ او عايز تدخل في عمولات التسويق او عايز تدخل في منظومة التسويق فبيشترط عليك بعض الشركات مرتبط عليك ان انت تشتري سلعة. وبعض الشركات بتشترط عليك ان انت تأجر مكان في الويب سايت بتاعهم عشان تحصل على آآ

  منظومة العمولات آآ اللي هنتكلم عنها بعد كده. طيب آآ الاشتراط ده الاول هو ده اول حاجة محرمة في موضوع التسويق الشبكي النبي صلى الله عليه وسلم حرم آآ البيعتين في بيعة او شرط وبيع. فالتسويق كده هيكون فيه عقد تسويق وعقد بيع. اشتراط

  عقد التسويق بعقد آآ بيع او اشتراط عقد التسويق بعقد ايجارة اللي هو الاشتراك في الموقع. طيب آآ الجزء التاني ان فيه ناس كتيرة بيقول لك لأ ما بيشترطش علي حاجة انما بيشترط علي الايجار فاحنا قلنا ان الايجار محرم. او في ناس تقول لك لأ طب انا مش هدخل معهم في منزومة العملات كاملة. انا بدخل معهم في نزام نزام

  العمولات المباشرة بس ايه العمولات المباشرة ان انا لما ببيع لهم اي منتج باخد عليه عمولة. فبنقول لهم ماشي ما فيش مشكلة النقطة الاولانية بتاعة العمولة المباشرة ديت اللي هي نقطة التسويق العادي ودي ما فيهاش مخالفات آآ شرعية. انما المشكلة في النقطة التانية وهي عمولة العمولات غير المباشرة او طريقة العمولات غير المباشرة. ان هو

  عليك عشان تاخد العمولة غير المباشرة ان انت تجيب اتنين تحتيك وكل اتنين يجيبوا اتنين. فبالتالي توصل لرقم ستة. فيا اما توصل لرقم ستة فتاخد العمولة كاملة. يا اما ما توصلش

  رقم ستة فما تاخدش العمولة كاملة وبناء عليه هنا هندخل في مشكلة تانية شرعية وهي مشكلة الغرر او الجهالة. الجهالة فين ان انت يا اما آآ تغنم لما تجيب الستة يا اما تغرم ان انت ما تجيبش الستة. آآ ده المشكلة الشرعية التانية في الموضوع ده. الحاجة

  التالتة وان انت اصلا ما انتاش داخل التسويق عشان خاطر السلعة اه ما انتش داخل التسويق او ما انتش داخل تسوق معهم عشان خاطر تشتري السلعة. انت ان انت تشتري السلعة عشان خاطر تدخل في عمولة التسويق. وفي بعض الاقوال لاهل العلم بيقولوا ان السلعة لو دخلت آآ

  كأنها محلل في النص عشان خاطر الغرض الحصول على حاجة تانية فالسلع وكانها غير موجودة وبالتالي انت كده اا بقت نقد بنقد بزيادة معلومة اللي هي المشكلة الشرعية اللي موجودة اصلا في التسويق الهرمي القديم اللي كان بادئ بشركة بيزناس وشركة هبت الجزيرة

  من الشركات اللي كانت معروفة آآ في بداية تأسيس التسويق الشبكي. آآ الادعاء بقى على بعض المشايخ ان هم بيفتوا بالتسويق بجواز التسويق الشبكي فطبعا ده ادعاء باطل لان اما بيروح للشيخ وبيقول له انا اشتريت سلعة فعجبتني فسوقتها فاخدت عليها عمولة ده

  فائز فالشيخ يقول له جائز. انا جبت واحد دربته وعلمته فدخلته في منظومة التسويق. فبناء عليه خدت عمولة نتيجة ان انا دربته وان انا دخلته في المنظومة فهل ده جائز؟ فيقول له جائز. طبعا الكلام ده آآ غير حقيقي وغير واقعي على ارض الايه؟ الواقع. آآ الشركة مساهمة مصرية او شركة

  زاتها مسئولية محدودة ده برضه ما يخصنيش في حاجة ترخيص الشركة لا يعني آآ يؤثر على الحكم الشرعي. آآ المنتج اللي انا ببيعه له قيمة او قيمته كويسة وده اقل من قيمته في السوق ده هو حاجة مميزة برضه ده ما يخصنيش في الحكم الشرعي. فنوعية السلعة نفسها آآ

  اه مش مش قضية بالنسبة لي في الحكم. طب احنا ما بنسوقش فلوس! ده احنا بنسوق سلع لان الفرق ما بين التسويق الهرمي والتسويق الشبكي ان انا عندي سلعة وده ما فيهوش سلعة بنقول لك ان التسويق الهرمي اصلا الاولاني ده خالص ده آآ مجرم نصوص القوانين كلها. آآ في بعض

  الشركات طالع فيها فتاوى رسمية باسمها وبعينها. لا داعي لزكر الاسماء. الناس كلها عارفينهم. فبالتالي انا انا بستغرب من ان الناس تدخل في هزه المعاملات. وبحجج مجموعة فتاوى متجمعة ومتلزقة من على الفيسبوك او من على جوجل. آآ لا ليس

  اي اصل من الشرع يعني بنصح كل الناس بالبعد عن موضوع التسويق الشبكي او التسويق الهرمي او المتعدد او ايا كان الاسم بتاعه. وجزاكم الله خيرا واشوفكم في حلقة جديدة من سبوبة حلقات بازن الله

